RELACION

PËR

PROJEKTLIGJIN

 “PËR GJUETINË”


I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN


Projektligji për gjuetinë ka si qëllim përcaktimin e rregullave dhe kërkesave për zhvillimin e gjuetisë së qëndrueshme, si një veprimtari tradicionale, sportive, çlodhëse, për të mundësuar mbrojtjen e faunës së egër dhe ruajtjen e biodiversitetit në vend. Ky projektligj ofron mekanizma për menaxhimin e qëndrueshëm të gjuetisë, duke e vlerësuar faunën e egër si pasuri kombëtare që administrohet dhe mbrohet me ligj si dhe përcakton masat për monitorimin dhe kontrollin e gjuetisë në mënyrë rigoroze, duke ruajtur tërësinë e ekosistemit dhe baraspeshën ekologjike. Po ashtu,  përcaktimi i rregullave për zhvillimin e gjuetisë do të ndikojë në mbrojtjen dhe ruajtjen e diversitetit biologjik dhe ekuilibrit ekologjik të habitateve natyrore, faunës së egër dhe florës së egër e të habitateve të tyre gjatë ushtrimit të kësaj veprimtarie.
Hartimi i draft ligjjit të ri përmirëson ligjin aktual në disa aspekte dhe nene të caktuara të tij, duke garantuar të drejtën e ushtrimit të gjuetisë dhe të të drejtave mbi gjahun, mbi trofetë e produktet e gjuetisë dhe të tregtimit të tyre si dhe do të inkurajojë përfshirjen e gjuetarëve në monitorimin, menaxhimin dhe kërkimin me qëllim përkujdesjen dhe ruajtjen e faunës së egër dhe të habitatit të saj.
Objektivat kryesore që synohet të arrihen me këtë akt lidhen me: 
Me miratimin e këtij draft ligji, gjuetia do të zhvillohet vetem në zonat e lejuara të gjuetisë dhe do të përjashtohen të gjitha territoret e tjera në Republikën e Shqipërisë.  
Menaxhimi dhe ruajtja e llojeve të faunës së egër, mund të ofrojë mundësi të shkëlqyera për zhvillimin rural dhe përdorimin e qëndrueshëm të kafshëve të egra, kontribuon në mënyrë të konsiderueshme në ekonominë lokale dhe kombëtare. 
Futja e një koncepti të ri në këtë fushë, ajo e menaxhuesit të zonës së gjuetisë, i cili është personi kyç që në zonën e tij të gjuetisë do të sigurojë funksionimin e shërbimit profesional e do të organizojë veprimtarinë e gjuetisë, i cili do të zgjidhet sipas një procedure ligjore konkurimi.
Rëndësi merr edhe zhvillimi i instrumenteve ligjore për të mundësuar marrjen e masave konkrete për menaxhimin e terreneve në favor të biodiversitetit. Gjuetarët detyrohen të mbajnë kontakte me autoritetet dhe shoqëritë përgjegjëse për marrjen e masave të gjuetisë për të luftuar gjuetinë e paligjshme në mënyrë që të arrihet në një gjueti të përgjegjshme.
Nëpërmjet këtij projektligji synohet gjithahstu Inkurajimi i kontributit të gjuetarëve si aktorë të biodiversitetit. Gjuetia e qëndrueshme do të vazhdojë të jetë një mjet i madh i ruajtjes në shekullin e XXI-të. Ajo ruan popullsinë e faunës dhe të biodiversitetit në përgjithësi, ndërsa ndalon gjuetinë që mund të përshpejtojë zhdukjen. Gjuetarët duhet të shihen si një pjesë e rëndësishme e zhvillimit të qëndrueshëm të gjuetisë në mënyrë që vetë gjuetarët që janë të apasionuar në gjueti, të mund të ushtrojnë këtë veprimtari sipas rregullave të përcaktuara në këtë ligj. 

II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektligj është në përputhje me programin e Qeverisë 2024- 2025 në fushën e mbrojtjes së natyrës e të biodiversitetit, si dhe në harmoni me Dokumentin i politikave strategjike për mbrojtjen e biodiversitetit. Gjithashtu, ky projektligj është parashkishuar në Programin Analitik të Akteve të Ministrisë së Turizmit dhe Mjedisit për vitin 2025.

III  ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Aktualisht, veprimtaria e gjuetisë në Shqipëri mbështetet në ligjin nr.10253, datë 11.3.2010 “Për gjuetinë”, i ndryshuar, si dhe në aktet nënligjore në zbatim të tij. Ky ligj është hartuar në kuadër të detyrimeve që Shqipëria ka në zbatim të Marrëveshjes së Stabilizim Asociimit dhe Planit Kombëtar për Integrimin Evropian, ku ka përafruar pjesërisht transpozon direktivën e shpendëve 79/409/EEC. Synimi i tij ishte të përcaktonte dhe garantonte zbatimin e rregullave dhe kërkesave për zhvillimin e gjuetise, si një veprimtari tradicionale, sportive, çlodhëse dhe turistike, menaxhimin e qëndrueshëm të gjuetise, mosdëmtimin e llojeve të gjuetise dhe habitateve të tyre, si dhe respektimin e të drejtës së gjuetisë.
Një ndër problematikat që haset në zbatimin e ligjit aktual të gjuetisë janë ndryshimet institucionale që kanë strukturat inspektuese të gjuetisë dhe strukturat menaxhuese pranë ish DSHP-të Drejtoritë e Shërbimeve Pyjore, struktura tashmë të reformuara, të cilat kanë patur fushë të përgjegjësisë së tyre ndër të tjera:
a) certifikimin e gjuetarëve;
b) ndarjen e kuotave;
c) propozimin për percaktimin e zonave të gjuetisë;
d) lidhjen e kontratave për dhënien me qira të zonave të ushtrimit të gjuetisë;
e) menaxhimin e zonave të gjuetisë testimin e gjuetarëve;
f) inspektimin e kësaj veprimtarie.

Ndryshimet e propozuara të ligjit aktual nr.10253, datë 11.3.2010 “Për gjuetinë” përbëjnë ndryshime thelbësore të ligjit, duke prekur mbi 50% të neneve të tij dhe për këtë arsye u hartua projektligji i ri për gjuetinë. 
Në draftin e propozuar, kompetencat e mëparshme të DSHP-ve që lidhen me menaxhimin dhe administrimin e zhvillimit të gjuetisë, do t’i kalojnë njësive përgjegjëse për gjuetinë të qeverisjes vendore, nisur nga faktori i afërsisë në territor me zonat e gjuetise, mundësia e monitorimit dhe  kontrolleve të vazhdueshme, nga ku në çdo rast shkelje mundet të njoftohet  struktura përgjegjëse për inspektimin në kohë reale.
Zonat e gjuetisë janë një tjetër çështje e rëndësishme rivlerësimi,  ku gjuetia do të ushtrohet vetëm në zonat e lejuara dhe në rastin ideal të jenë pjesë e rezervateve të mbarështimit nga ku 50 ha zonë mbarështimi dhe 500 ha zonë gjuetie dhe të jepen në përdorim. 
Zonat e gjuetisë mund t’i jepen subjekteve private me anë të një procedure konkurrimi dhe për një afat jo më pak se 10 vjet, kjo për arsyen se sipas ekspertëve të fushës së gjuetisë, duhen të paktën 5 vjet për të përgatitur gjahun. Subjekti fizik ose juridik do të jetë njëkohësisht dhe menaxhuesi i zonës. Këto zona duhet të jenë në monitorim të vazhdueshëm nga strukturat përkatëse në njësitë e NJVV si dhe inspektoratit në fushën e mjedisit. Brenda një viti nga dhënia e zonës për përdorim për gjueti, subjekti qiramarrës duhet të përgatisë planin e menaxhimit i cili do të përmbajë planin e biznesit dhe mbarështimit të fanës, me qëllim që ushtrimi i gjuetisë të jetë më i lehtë për t’u menaxhuar dhe kontrolluar. 
Gjithashtu me miratimin e zonave të lejuara të gjuetisë do të përjashtohet gjuetia në pjesën tjetër të territorit të Shqipërisë.   
Është shumë e rëndësishme që gjuetarët të kalojnë testet specifike ku të pasqyrojnë njohuritë mbi faunën në territorin e Republikës së Shqipërisë.Testimi i gjuetarëve propozohet të kryhet nga një komunitet ndërinstitucional me pjesëmarrës nga ministria, shoqatat e gjuetarëve, strukturave universitare të biologjisë  ndërsa licencimi i tyre propozojmë të bëhet nga Ministria. Gjoba në zbatim të këtij ligji përbën titull ekzekutiv me përfundimin e shqyrtimit të ankimit administrativ sipas përcaktimeve të Kodit të Procedurave Administrative dhe vendoset nga struktura përgjegjëse inspektuese në përputhje me legjislacionin në fuqi për inspektimin.
Gjobat në zbatim të këtij projektligji, paguhen brenda 30 ditëve. Në rast mosekzekutimi vullnetar, për ekzekutimin e saj ngarkohet zyra e përmbarimit sipas rregullave të parashikuara në Kodin e Procedurës Civile dhe në ligjin për kundërvajtjet administrative. Gjuetarit nuk i kthehen leja dhe arma e gjuetisë pa paguar më parë gjobën. Të ardhurat që vijnë nga ekzekutimi i vendimit të dënimit me gjobë derdhen në Buxhetin e Shtetit.

IV VLERËSIMI I LIGJSHMERISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektvendimi është në përputhje me Kushtetutën e Republikës së Shqipërisë dhe në harmonizim me kuadrin ligjor kombëtar të fushës së mbrojtjes së natyrës. 

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Projektligji  synon transpozimin e pjesshëm të acquis communautaire.  Një pjesë e rregullave të përgjithshme të legjislacionit të BE-së që lidhen me mbrojtjen e faunës së egër e zhvillimin e gjuetisë janë transpozuar tashmë në legjislacionin tonë për natyrën dhe biodiversitetin. 
Ky draftligj përafron pjesërisht Rregulloren të Parlamentit Europian dhe Këshillit, 3254/91 datë 4 Nëntor 1991 që ndalon përdorimin e kurtheve në Komunitet dhe futjen në Komunitet të lëvozhgave dhe mallrave të prodhuara të llojeve të caktuara të kafshëve të egra me origjinë nga vendet që i kapin ato me anë të kurtheve ose metodave të kurthit që nuk përmbushin standardet ndërkombëtare humane të kurthit, Seria, Nr. 3254, datë 1991 faqe. (EEC). 

VI. PËRMBLEDHJE SHPJEGUESE E PËRMBAJTJES SË PROJEKTAKTIT

Draftligji përbëhet nga X krerë.
Në kreun I janë parashikuar dispozitat e përgjithshme të ligjit, si:
Qëllimi i ligjit,  i cili në fokus ka mbrojtjen dhe ruajtjen e diversitetit biologjik dhe ekuilibrit ekologjik të habitateve natyrore, faunës së egër dhe florës së egër e të habitateve të tyre gjatë ushtrimit të gjuetisë;
Përkufizimet dhe parimet e prëgjithshme duke u vendosur theksi tek rregullat e gjuetisë të cilat kanë në thelb parimin e gjuetisë së qëndrueshme e cila dhe të zhvillohet gjithmonë në përputhje me ruajtjen e biodiversitetit, integritetin e ekosistemit dhe balancën ekologjike. Është vënë theksi gjithashtu tek parimi i kontrollit të balancuar ekologjikisht të specieve, masat e marra për zbatimin e këtij parimi të cilat duhet të jenë të përshtatshme ekologjikisht dhe në përpjesëtim me problemin e shtruar për zgjidhje, duke mbajtur parasysh statusin favorshëm për  ruajtjen e specieve.

Kreu II parashikon llojet e faunës së egër, objekt gjuetie, si dhe ato që nuk janë objekt i ushtrimit të gjuetisë; rastet kur lejohet gjuetia e llojeve të ndaluara. Përjashtimisht, gjuetia e individëve të llojeve të ndaluara mund të bëhet në rastet, e shtimit intensiv dhe të pakontrolluar të popullatës së një lloji, shfaqjes së situatave epidemike, zoonike në llojet e faunës së egër, e shkaktimit të dëmtimeve të vazhdueshme nga individët e një lloji duke lejuar që në disa raste të praktikohet edhe gjuetia reduktuese e cila zhvillohet vetëm kur popullata e një lloji të faunës së egër e lejuar për gjueti është shtuar dhe prish ekuilibrin e ekosistemit. Në këtë kre një pike te vencantë zë edhe gjuetia për qëllime shkencore e cila përfshin gjuetinë ose zënien e kafshëve të egra për hulumtime shkencore, për mësim universitar, për shumim të kafshëve për gjah ose për qëllime të tjera didaktike. 
 Në këtë kre parashikohet edhe vrasja emergjente e kafshës së egër e cila do të kryhet vetem në rastet kur kafsha e egër kërcënon dëmtimin e shpejtë dhe të rëndë të jetës së njerëzve dhe kur kafshët bëhen vektor për sëmundje të transmetueshme/ zoonoza, për të parandaluar rrezikun e transmetimit të sëmundjes tek njerëzit.
Kreu III parashikon zonat e gjuetisë, kriteret që duhen marrë parasysh për krijimin e tyre, si dhe rastet kur një zonë humbet statusin e zonës së gjuetisë.
Zonat e gjuetise përfshijnë fondin pyjor dhe kullosor jashtë territorit të zonave të mbrojtura, tokat bujqësore, sipërfaqet ujore të brendshme, toka të pafrytshme, të populluara me lloje të faunës së egër, objekt gjuetie. Zonat e lejuara për gjueti shtrihen në sipërfaqe që janë me pronësi shtetërore, private apo në përdorim  të kombinuar zona e gjuetisë krijohet në sipërfaqe jo më të vogla se 500 ha, ndërsa zona për kultivimin e llojeve të faunës së egër, objekt gjuetie, krijohet në sipërfaqe jo më të vogla se 50 ha zonat e gjuetisë dhe kufijtë i propozohen ministrisë nga njësitë përgjegjëse për gjuetinë.
Propozimi përmban duhet të bëhët nga njësia e pergjegjese për gjuetinë dhe duhet të përmbajë të dhëna mbi sipërfaqen, shtrirjen dhe kufijtë e saj koordinatat, hartën dhe skicat për planvendosjen dhe kufijtë e një zone gjuetie të cilat duhet të kenë vijimësi territoriale dhe të jenë në përputhje me relievin.
Në rastët e heqjes dhe rishikimin e statusit së zoanes së gjuetisë, zona mund të humb statusin: për interesa të sigurisë kombëtare dhe për nevoja të mbrojtjes, i ndryshohet destinacioni i përdorimit të saj, për nevoja të zhvillimit rajonal, i ndryshohet destinacioni i përdorimit të saj, për shkak të përdorimit të keq dhe mbishfrytëzimit, zona humbet funksionet, për të cilat është krijuar, si pasojë e ndërhyrjeve të ligjshme, sipërfaqja e saj është zvogëluar nën minimumin e përcaktuar në ligj dhe kur menaxhuesi i zonës nuk respekton kushtet e kontratës së qiramarrjes së zonës së ushtrimit të gjuetisë.
 Ky kre parashikon gjithashtu dhe vendet e ndaluara për gjueti të cilat janë të gjitha sipërfaqet, që nuk përfshihen në zonat e gjuetisë, në zonat e mbrojtura kullotat dhe livadhet në fazën e korrjes, fushat e kultivuara për prodhimin e varieteteve të farave, vreshtat e mbjella rishtazi, sipërfaqet e mbjella me drithëra, sipërfaqet ligatinore bregdetare, që shërbejnë si habitate për shpendët migratorë, sipërfaqet ku zhvillohet akuakultura, parcelat eksperimentale, hapësirat detare, zonat e shpallura si zona me rëndësi të veçantë për shpendët, zonat urbane dhe industriale,  aeroportet, heliodromet me përjashtim të rasteve kur shpendët përbëjnë rrezik për sigurinë ajrore, rrugët dhe hekurudhat, territoret e reparteve, të bazave e të instalimeve ushtarake, varrezat dhe oborret e mbyllura, fidanishtet, pemishtet, vreshtat dhe kopshtet e destinuara për prodhim intensiv.

Kreu IV parashikon strukturat përgjegjëse për zhvillimin e gjuetisë së qëndrueshme të cilat janë: 
Ministria përgjegjëse për gjuetinë cila përcakton drejtimet e politikave për gjuetinë, duke garantuar harmonizimin me prioritetet kombëtare dhe politikat e tjera sektoriale që lidhen me mbrojtjen e faunës së egër. Harton dhe përmirëson kuadrin ligjor rregullator në fushën e gjuetisë, harton programin kombëtar të zhvillimit të gjuetisë, dhe propozon  periudhës së hapjes së sezonit të gjuetisë, 
Njësia përgjegjëse për gjuetinë e NJQV/ve, propozon shpalljen e zonave të gjuetisë, ripopullimit dhe mbarështimit të faunës së egër objekt gjuetie, menaxhon dhe kontrollon administrimin e zonave të gjuetisë, që janë në territorin e tyre dhe kryerjen e veprimtarisë së gjuetisë në to, kryen procedurat për dhënien në përdorim të zonave të gjuetisë, lidh kontratë me fituesin për dhënien me qira të zonës së gjuetisë,organizon testimin e gjuetarëve ne bashkëpunim me shoqatën dhe federatën e gjuetarëve, shqyrton kërkesat për leje gjuetie, administron regjistrin e lejeve të gjuetisë, administron mandat pagesat për ushtrimin e gjuetisë, grumbullon të dhënat vjetore të monitorimit të gjuetisë,miraton planin vjetor të përdorimit të llojeve të faunës së egër, objekt gjuetie, të propozuar nga menaxhuesi i zonës së gjuetisë.
Menaxhuesit e zonave të gjuetisë sigurojnë funksionimin e shërbimit profesional për zbatimin e planit menaxhues të gjuetisë dhe shërbimin e ruajtjes së gjahut;  organizojnë veprimtaritë e gjuetisë; harton planin e menaxhimit dhe planin vjetor të përdorimit të llojeve të faunës së egër, objekt gjuetie.
Kreu V parashikon menaxhimin e gjuetisë nëpërmjet Planeve të menaxhimit dhe në përputhje me Programin Kombëtare të zhvillimit të gjuetisë.
Planet e menaxhimit të gjuetisë të programit kombëtar të zhvillimit të gjuetisë hartohet nga Ministria pergjegjese për gjuetinë dhe pasqyron synimet dhe objektivat e zhvillimit të qëndrueshëm të gjuetisë ky plan propozohet te jetë për periudhë 10 vjecare;
Përmbatja në programin Kombërtar do të përmbajë synimet e politikave shtetërore për gjuetinë; kërkesat e zhvillimit të qëndrueshëm të gjuetisë; rrjetin e zonave të gjuetisë, në shkallë vendi, llojet e faunës së egër dhe llojet objekt gjuetie.
Plani i menaxhimit të zonës së gjuetisë do të jetë 10 vjecar dhe dhe në përmbajtje të tij do të përfshijë përshkrimin e zonës së gjuetisë, speciet objekt gjuetie të zonës, periudhën kohore të vlefshmërisë së planit,  përshkrimin e përgjithshëm të synimeve dhe objektivave të menaxhimit të faunës së egër, përfshirë ndikimin në speciet që nuk janë objekt gjuetie, përshkrimin e llojeve të habitateve, përshkrimin e përmbledhur të historikut të përdorimit të tokës, transformimit të habitatit dhe menaxhimit të faunës së egër, të dhënat sasiore të shfrytëzimit të faunës së egër, kur këto të dhëna janë të disponueshme dhe  metodat e miratuara të studimit të zonës me qëllim përcaktimin e dendësisë së popullatave dhe metodat e monitorimit; metodën e miratuar për përcaktimin e niveleve të shfrytëzimit dhe   rekomandimet për ruajtjen e habitatit për speciet përkatëse.
Ky plan do të hartohet në përputhje me planin kombëtar të gjuetisë.
Kreu VI parashikon rregullat për dhënien në përdorim të zonës së gjuetisë, mbarështimit dhe ripopullimit. Zonat e gjyetisë do tu jepet në përdorim personave fizik dhe juridik (menaxhuesit të zonës) nëpermjet procedurës së konkurimit publik e cila do të finalizohet me lidhejn e kontratës së qirasë midis menaxhuesit të zonës së gjuetisë dhe njësisë së qeverisjes vendore. Po ashtu, janë parashikuar edhe kërkesat që duhet të përmbaje kontrata, vlera fillestare e qirasë dhe rastet e zgjidhjes së parakohshme të kontratës .

Kreu VII parashikon ushtrimi e gjuetisë edhe dispozitat ligjore që duhen zbatuar gjatë ushtrimit të gjuetisë, duke filluar nga kriteret që duhet të përmbushë personi fizik që synon të ushtrojë gjuetinë, organizimin e testimeve, proçedurat për pajisjen me leje gjuetie dhe rastet e heqjes së lejes së gjuetisë, respektimin e afateve të sezonit të gjuetisë, metodat, teknikat, mjetet dhe veprimet e ndaluara në gjueti, si dhe armët që mund të përdorë gjuetari gjatë ushtrimit të këtij aktiviteti.
Një vend të veçantë zënë edhe dispozitat ligjore që parashikojnë organizimin e gjuetarëve në shoqata dhe federata, sëbashku me të drejtat e detyrimet që burojnë nga ky akt për këto lloj organizimesh.
Leja e gjuetisë është dokumenti ligjor, që i njeh të drejtën e ushtrimit të gjuetisë personit fizik që plotëson kërkesat e draftligjit “Për gjuetinë”,. Ajo është personale dhe e patransferueshme. Formati i lejes së gjuetisë miratohet nga Ministria pergjegjëse për gjuetinë.

Për t’u pajisur me leje gjuetie, personat e interesuar pas kryerjes se testimit të gjuetarit i drejtohen me një kërkesë me shkrim njësisë përgjegjëse për gjuetinë e njësisë së vetqeverisjes vendore të zonës e cila duhet të përmbajë: çertifikatën e testimit lejen për mbajtjen e armës së gjuetisë kartës së identitetit dhe mandat pagesën e tarifës së lejes.
Një nen i rëndësishëm në këtë kre janë edhe vepimet e ndaulara në gjueti teknika dhe metoda të cilat janë shfarorëse për fuanën e egër më të specifikura këto ndalime janë në pikën 1 të  nenit 40, vlen për tu përmendur ndalimi i përdorimit të kurtheve me ledha dhe futjen e lëkurave/gëzofëve, dhe mallrave të përpunuara të disa llojeve të kafshëve të egra me origjinë nga vendet të cilat i kapin ato me anë të kurtheve ose kapjes apo metodave që nuk plotësojnë standardet ndërkombëtare njerëzore të kurthit/kapjes,  e cila mundëson përafrimin e rregullores se BE mbi leqet dhe kurthet në bashkimin e Evropian.
Shoqatat dhe federatat kanë këto të drejta dhe detyrime, të administrojnë  regjistrin e anëtarëve të tyre, të marrin pjesë në testimin e gjuetarëve, të japin mendime për krijimin e zonave të gjuetisë, të marrin pjesë në përpunimin e politikave, të planeve të menaxhimit e projekteve për gjuetinë, të luajnë rol aktiv në menaxhimin e zonave të gjuetisë, të bashkëpunojnë me strukturat përkatëse të njësit e qeverisjes vendore, si dhe, të organizojnë veprimtari kualifikuese dhe edukuese për anëtarët e tyre, për të respektuar manualin e gjuetarit.
Ata duhet të marrin pjesë në veprimtari të cilat nxisin ruajtjen e kafshëve të egra dhe shpendëve të tjerë migratorë dhe habitateve të tyre së bashku me komunitetet rurale, në vende të veçanta me rëndësi kombëtare dhe ndërkombëtare për shpendët shtegtarë (p.sh. shpendët e fushave, zonat Ramsar, gryka). Për më tepër, gjuetarët duhet të ndjekin në mënyrë rigoroze legjislacionin në lidhje me grabitqarët, pasi ata luajnë një rol thelbësor në kontrollin natyror të popullatave.
Kreu VIII parashikon rrëgullat e monitorimit dhe kontrollit të gjuetisë.
Monitorimi i gjuetisë është proces i detyrueshëm, që kryhet nga njësia përgjegjëse për gjuetinë e njësisë së qeverisjes vendore dhe menaxhuesi i zonës së gjuetisë, e cila harton programet e monitorimit, përcakton metodat e grumbullimit të të dhënave e të përpunimit të tyre, si dhe ndjek zbatimin e tij.
Të dhënat vjetore të monitorimit grumbullohen në nivel qarku në njësinë përgjegjëse për gjuetinë e njësisë së qeverisjes vendore, e cila ia dërgon strukturës përgjegjëse për gjuetinë në ministri brenda muajit maj për vitin paraardhës struktura përgjegjëse për gjuetinë në ministri përpunon të dhënat e grumbulluara dhe rezultatet i publikon brenda muajit qershor në faqen e saj zyrtare.
Popullatat e llojeve, objekt gjuetie, inventarizohen çdo vit në çdo zonë gjuetie, për të identifikuar sasinë e tyre, shtesën natyrale vjetore të popullatës së secilit lloj, si dhe për të planifikuar sasinë e individëve, që mund të gjuhen gjatë sezonit të ardhshëm në zonën konkrete. Në sezonin e ardhshëm nuk mund të planifikohen për t’u gjuajtur më shumë se 10 për qind e shtesës natyrale të popullatës së llojit.
Inventarizimi dhe regjistrimi i llojeve dhe popullatave të tyre kryhen në bashkëpunim me shoqatat e gjuetarëve dhe gjuetarët e zonës, nën drejtimin e menaxhuesit të saj, duke mbajtur parasysh kërkesat e veçanta të çdo lloji.
Menaxhuesit e zonave të gjuetisë, krahas grumbullimit të të dhënave për numrin e kafshëve të egra brenda zonës, grumbullojnë edhe të dhëna të tjera për gjendjen e kushtet e jetesës së kafshëve në zonën e gjuetisë dhe shënimet i dërgojnë në njësinë përgjegjëse për gjuetinë e njësisë së qeverisjes vendore përkatëse, e cila mban regjistrin e kafshëve të egra të zonave të gjuetisë. 
Metodika e regjistrimit dhe inventarizimit të llojeve dhe popullatave të tyre, si dhe dokumentet e formatuara, ku pasqyrohen të dhënat dhe rezultatet e inventarizimit të llojeve, objekt gjuetie, miratohen me udhëzim të ministrit.
Kontrolli mbi gjuetinë kryhet nga struktura përgjegjëse për inspektimin në bashkëpunim me menaxhuesit e zonave të gjuetisë dhe me njësinë përgjegjëse për gjuetinë të vetqeverisjes vendore.
Kur organet e specializuara të kontrollit pengohen në kryerjen e detyrës, kërkojnë ndihmën dhe bashkëpunojnë me strukturat e Policisë së Shtetit e të Policisë a asaj bashkiake.
Në kreun IX janë parashikuar shkeljet gjatë ushtrimit të gjuetisë si kundravajtje administrative. Gjoba në zbatim të këtij ligji përbën titull ekzekutiv me përfundimin e shqyrtimit të ankimit administrativ sipas përcaktimeve të Kodit të Procedurave Administrative dhe vendoset nga struktura përgjegjëse inspektuese në përputhje me legjislacionin në fuqi për inspektimin.
Në rast mosekzekutimi vullnetar, për ekzekutimin e saj ngarkohet zyra e përmbarimit sipas rregullave të parashikuara në Kodin e Procedurës Civile dhe në ligjin për kundërvajtjet administrative. Gjuetarit nuk i kthehen leja dhe arma e gjuetisë pa paguar më parë gjobën.
Të ardhurat që vijnë nga ekzekutimi i vendimit të dënimit me gjobë derdhen në Buxhetin e Shtetit.

Në kreun X janë parashikuar nxjerrja e akteve nënligjore në zbatim të këtij projektligji si dhe dispozitat kalimtare dhe shfuqizimet e legjilsacionit  aktual në fushën e gjuetisë që bie në kundërshtim me këtë projektligj.

VII. INSTITUCIONET DHE ORGANET QË NGARKOHEN PËR ZBATIMIN E AKTIT

Ministria përgjegjëse për gjuetinë, njësitë e vetqevrisjes vendore janë institucionet kryesore në zbatimin e këtij akti, po për aspekte të veçanta të aktit, do të bashkëpunojë me institucionet e tjera të përcaktuara në këtë projektligj.

VIII.	MINISTRITË, INSTITUCIONET DHE SUBJEKTET E TJERA QË KANË KONTRIBUAR NË HARTIMIN E PROJEKTAKTIT

Ky projektligj është hartuar nga strukturat përgjegjëse Ministria e Turizmit dhe Mjedisit. Gjatë hartimit drafti ligji është konsultuar edhe me grupet e interesit dhe me Këshillin Kombëtar të Faunës së Egër.
Projektligji do hidhet edhe në faqen e konsultimit publik.   


IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Ky projektligj nuk do të ketë efektet shtesë financiare në buxhetin e shtetit, pasi implementimi i tij nuk do të kërkojë financime shtesë nga ky buxhet.

